REZIME RADA

Predmet i svrha ovog magistarskog rada jeste da se na sistematski način, klasificiranjem i predmetizacijom, pokuša prikazati mogući način ključnog segmenta organizovanja i djelovanja bibliotečko-dokumentacionog odjela Biblioteke Akademije dramskih umjetnosti u Tuzli vezanog za scenske umjetnosti.

Magistarski rad sadrži pet poglavlja: uvod, biblioteka, informacioni odjel u biblioteci, informaciono-dokumentacioni odjel u biblioteci Akademije dramskih umjetnosti i zaključak.

U uvodnom poglavlju rad se bavi opštim uputama o istorijatu biblioteka u svijetu, o istoriji knjige, kao i o bibliotekarstvu u vrijeme turske i austrougarske uprave, i bibliotekarstvu u Bosni i Hercegovini i Tuzli. 

U prvom poglavlju rad adekvatno predstavlja nabavku i stručnu obradu bibliotečke građe, klasifikaciju i katalogizaciju građe, smještaj bibliotečke građe i podatke o katalozima. 

U drugom poglavlju u radu se govori o pretraživanju i pronalaženju informacija, predstavljanje bibliotečke građe, umrežavanju biblioteka u bibliotečko-informacioni sistem, o bazama podataka, razvoju sistema COBISS, i formiranju informacijske službe u bibliotekama. 

U trećem poglavlju rad govori o informacijskoj nauci, ulozi bibliotekara kao informatora, korisniku u biblioteci, organizaciji i djelatnosti informaciono-dokumentacionog odjela u biblioteci, razvoju bibliotečko-informacionih mreža u svijetu od tradicionalne do savremene biblioteke, uslovima za funkcionisanje jedinstvenog bibliotečko-informacionog sistema, istorijatu pozorišta i biblioteci u Akademiji dramskih umjetnosti, i primjerima predmetnog kataloga koji se koriste u praksi. 

U zaključku autorica rezimira i iznosi stav o tendencijama razvoja biblioteka pri fakultetima, posebno pri Akademiji dramskih umjetnosti u Tuzli, kao i rezultate provedenih istraživanja. 

